
REPUBLIKA E SHQIPËRISË 
Kuvendi 


P R O J E K T L I GJ 



Nr.______/2026


PËR DISA SHTESA DHE NDRYSHIME NË LIGJIN NR. 64/2012 “PËR PESHKIMIN”, I NDRYSHUAR

 
Në mbështetje të neneve 78 dhe 83 pika 1 të Kushtetutës, me propozimin e Këshillit të Ministrave, 

KUVENDI
I REPUBLIKËS SË SHQIPËRISË

VENDOSI:

Në ligjin nr. 64/2012 “Për Peshkimin”, i ndryshuar bëhen këto shtesa dhe ndryshime: 


Neni 1
Përkufizime 

Në nenin 4 bëhen këto shtesa dhe ndryshime:
1. Pika 2 riformulohet si më poshtë:
“2. Anije peshkimi” është një anije peshkuese ose çdo anije tjetër e përdorur për shfrytëzimin tregtar të burimeve biologjike detare, duke përfshirë anijet ndihmëse, anijet e përpunimit të peshkut, anijet e angazhuara në operacione transbordimi, rimorkiatorët, anijet mbështetëse dhe anijet transportuese të pajisura për transportin e produkteve të peshkimit, duke përjashtuar anijet kontejnerë dhe anijet e përdorura ekskluzivisht për akuakulturë; 
2. Pas pikës 2/1 shtohet pika 2/2 me këtë përmbajtje:: 
“2. Anije peshkuese” është një anije e pajisur ose e përdorur për zënien tregtare të burimeve biologjike detare”  
3. Pika 6 riformulohet si më poshtë:
“6. Autorizim peshkimi” do të thotë një autorizim i lëshuar për një anije peshkimi, kur është e nevojshme përveç lejes së saj të peshkimit, i cili i jep asaj të drejtën të kryejë aktivitete specifike peshkimi gjatë një periudhe të caktuar, në një zonë të caktuar ose për një peshkim të caktuar në kushte specifike; 
4. Pas pikës 17, shtohet pika 17/1 me këtë përmbajtje:
“17/1. Fuqia e certifikuar e motorit” është fuqia maksimale e vazhdueshme e motorit, e cila mund të arrihet në aksin e daljes së motorit sipas certifikatës së lëshuar nga shoqëria klasifikuese që vepron në emër të administratës detare.”
5. Pas pikës 27, shtohet pika 27/1 me këtë përmbajtje:
“27/1. Kryqi i Shën Andreas” është një vegël që përdor një veprim të ngjashëm me gërshërën për të mbledhur nga fundi i detit molusqet dy guaskorë Pinna nobilis, ose koralin e kuq.
6. Pika 30 riformulohet si më poshtë: 
“30. Leje peshkimi” është një akt administrativ që i jep mbajtësit të saj të drejtën, siç përcaktohet nga legjislacioni për lejet dhe licencat dhe në  këtë ligj, për të përdorur një kapacitet të caktuar peshkimi për shfrytëzimin tregtar të burimeve biologjike detare.
7. Pas pikës 52 shtohet pika 52/1 me këtë përmbajtje:
“52/1. Operacion peshkimi” është çdo aktivitet që lidhet me kërkimin e peshqve, vendosjen, tërheqjen dhe rikuperimin e pajisjeve aktive të peshkimit, vendosjen, zhytjen, tërheqjen ose rivendosjen e pajisjeve pasive të peshkimit, dhe heqjen e çdo zënieje nga pajisjet dhe rrjetat që e përmban atë, ose nga një kosh transporti në koshat e mbarështimit dhe të majmërisë;
8. Pas pikës 71, shtohet pika 71/1 me këtë përmbajtje: 
“71/1. Pushkë nënujore” është një armë dore, e cila funksionon me ajër të kompresuar ose e mekanizuar që lëshon një shtizë gjatë aktivitetit të peshkimit nënujor.
9. Pika 75 riformulohet si më poshtë: 
“75. “Qendra e monitorimit të peshkimit (QMP)” është qendra operacionale e ngritur dhe e pajisur me hardware dhe software kompjuterikë që mundësojnë marrjen automatike të të dhënave, përpunimin, analizën, kontrollin, monitorimin dhe transmetimin elektronik të të dhënave.”
10. Pas pikës 75 shtohet pika 75/1 me këtë përmbajtje: 
“75/1. Qendra Ndërinstitucionale Operacionale Detare (QNOD) është institucioni i përcaktuar nga ligji nr. 8875/2002 “Për Rojën Bregdetare shqiptare”, i ndryshuar”. 
11. Pas pikës 75 shtohet pika 75/2 me këtë përmbajtje:
“Sistemi i monitorimit elektronik në distancë i aktiviteteve të peshkimit” në vijim “REM” nënkupton një sistem të përbërë nga pajisje audiovizuale, sensorë dhe mjete të tjera teknike, i instaluar në bord të anijeve të peshkimit, për regjistrimin, mbledhjen, transmetimin dhe verifikimin e operacioneve të peshkimit dhe të dhënave përkatëse.
12. Pas pikës 84 shtohet pika 84/1 me këtë përmbajtje:
“Sistemi i monitorimit të anijeve” ne vijim “VMS” nënkupton një sistem satelitor të instaluar në bord të anijeve të peshkimit, i cili mundëson mbledhjen dhe transmetimin automatik, në intervale të rregullta, të të dhënave mbi pozicionin, kursin dhe shpejtësinë e anijes tek autoritetet kompetente për qëllime monitorimi, kontrolli dhe mbikëqyrjeje.
13. Pas pikës 93 shtohet pika 93/1 me këtë përmbajtje:
“93/1. Të dhëna të pozicionit të anijes” janë të dhënat mbi identifikimin e anijes së peshkimit, pozicionin gjeografik, datën, kohën, kursin dhe shpejtësinë, të transmetuara nga pajisjet gjurmuese në bord të mjeteve të peshkimit drejt qendrës së monitorimit të peshkimit.
14. Pas pikës 105 shtohet pika 105/1 me këtë përmbajtje: 
“105/1. Vëzhgues kontrolli” është një person i autorizuar nga ministria për të vëzhguar zbatimin e rregullave të politikës kombëtare të peshkimit.”

Neni 2
Në nenin 16 pas shkronjës e) të  pikës 3 shtohet shkronja ë) me këtë përmbajtje:

“ë) Çdo lloj mjet goditës/fishek, me përjashtim të atyre që përdoren për të vrarë tonin në kosha, si dhe të fushnjeve të dorës dhe pushkëve nënujore që përdoren në peshkimin çlodhës-argëtues pa përdorimin e bombolës së oksigjenit, nga agimi deri në perëndim.”

Neni 3
Në nenin 19 bëhen këto shtesa dhe ndryshime:

1. Në pikën 3 pas shkronjës k), shtohet shkronja l) me përmbajtje si vijon:
“l. Mbi masat teknike për konservimin e resurseve detare dhe mbrojtjen e ekosistemeve detare.”

2. Pas pikës 3 shtohet pika 4 me këtë përmbajtje:
“4. Në zbatim të dispozitave të këtij ligji, ministri miraton me urdhër, plane veprimi kombëtare në sektorin e peshkimit”. 

Neni 4
Në nenin 30 bëhen ndryshimet si më poshtë vijon: 

1. Pika 1 riformulohet me këtë përmbajtje: 
“1. Leja e peshkimit tregtar lëshohet, rinovohet, menaxhohet dhe tërhiqet përkohësisht ose përfundimisht në përputhje të plotë me procedurat e përcaktuara në këtë ligj. Leja e peshkimit tregtar përfshihet në kategorinë III.5. A.1. të shtojcës së ligjit nr. 10 081, datë 23.2.2009, “Për licencat, autorizimet dhe lejet në Republikën e Shqipërisë”.
2. Pas pikës 11, shtohen pikat 11/1, 11/2, dhe 11/3 me këtë përmbajtje:
“11/1. Ministria tërheq përgjithmonë lejen  e peshkimit të një anijeje peshkuese e cila është subjekt i një mase për rregullimin e kapacitetit të peshkimit bazuar në pikën “iv” të shkronjës “d” të pikës 2 të nenit 23 të këtij ligji.
11/2. Kërkesa për pajisje me Leje të peshkimit tregtar shqyrtohen nga Komisioni i Përhershëm i Shqyrtimit të  Lejeve te Peshkimit. Ngritja, funksionimi dhe përbërja e tij përcaktohet me urdhër Ministri
11/3. Masa e shpërblimit të  anëtareve të  komisionit është sipas përcaktimeve të  legjislacionit në  fuqi për shpërblimet e anëtarëve të  këshillit, bordeve e komisioneve të  përhershme.


Neni 5
Pas nenit 34/1 shtohet neni 34/2 me këtë përmbajtje: 
“Neni 34/2
Peshkimi pa mjete lundruese
1. Peshkimi pa mjete lundruese ushtrohet  në përputhje me politikën e peshkimit të përcaktuar në nenin 23 të këtij ligji. 
2. Ministria siguron që: 
a. Të vendoset një sistem lejimi ose regjistrimi për personat fizikë dhe juridikë që ushtrojnë këtë aktivitet. dhe
b. Që sasitë e specieve, stoqeve ose grupeve të stoqeve të peshkuara të regjistrohen dhe që këto të dhëna të transmetohen në mënyrë elektronike në QMP.
3. Përmbajta e informacionit që regjistrohet sipas pikës 2 të këtij neni përcaktohet me urdhër ministri. 


Neni 6

Pika 3 e nenit 52 riformulohet si vijon:
“3. Mënyra e aplikimit për dhënien e të drejtës së ushtrimit të aktivitetit te peshkimit në ujërat e brendshme, procedura e konkurrimit dhe ankimi përcaktohen me vendim të Këshillit të Ministrave.
Pas pikës 3 shtohen pika 4 dhe 5 me këtë përmbajtje:
4. Ngritja dhe përbërja e Komisionit të Vlerësimit të Kërkesave përcaktohet me urdhër Ministri.
5. Masa e shpërblimit te anëtareve te komisionit është sipas përcaktimeve te legjislacionit ne fuqi për shpërblimet e anëtarëve te këshillit, bordeve e komisioneve te përhershme.

Neni 7


Neni 67 riformulohet si më poshtë vijon: 
Autoriteti përgjegjës për monitorimin e aktivitetit të peshkimit, sforcos së peshkimit dhe akuakulturës është QMP dhe Inspektorati që mbulon fushën e peshkimit

Neni 8

Pas nenit 67 shtohet neni 67/1 me këtë përmbajtje:
“Neni 67/1
Qendra e Monitorimit të Peshkimit
1. Pranë Institucionit përgjegjës per shërbimet e peshkimit dhe akuakulturës ngrihet dhe funksionon Qendra Monitorimi të Peshkimit, e cila monitoron veprimtaritë e peshkimit dhe sforcon e peshkimit. QMP monitoron anijet e peshkimit që mbajnë flamurin shqiptar, pavarësisht ujërave në të cilat ato zhvillojnë veprimtarinë ose portit ku ndodhen, si dhe anijet e peshkimit që mbajnë flamurin e Shteteve të tjera, të autorizuara të kryejnë veprimtari peshkimi në ujërat nën sovranitetin ose juridiksionin shqiptar.
2. Institucioni përgjegjës per shërbimet e peshkimit dhe akuakultures është autoriteti kompetent përgjegjës për funksionimin e QMP dhe merr masat e duhura për të siguruar që QMP të ketë burimet e duhura të personelit dhe të jetë e pajisur me pajisje kompjuterike dhe software që mundësojnë përpunimin automatik të të dhënave, analizën, kontrollin, transmetimin elektronik të të dhënave dhe monitorimin e të dhënave shtatë ditë në javë dhe 24 orë në ditë. QMP parashikon procedura rezervë dhe rikuperimi në rast të dështimit të sistemit.
3. QNOD koordinon drejtimin e veprimtarive të kontrollit të zbatimit të legjislacionit të peshkimit, nga anijet e peshkimit që mbajnë flamurin shqiptar, pavarësisht ujërave në të cilat ato zhvillojnë veprimtarinë ose portit ku ndodhen, si dhe anijet e peshkimit që mbajnë flamurin e Shteteve të tjera, të autorizuara të kryejnë veprimtari peshkimi në ujërat nën sovranitetin ose juridiksionin shqiptar.
4. Detyrat dhe procedurat e punës e QMP përcaktohen me rregullore ministri”
Neni 9
Neni 69 riformulohet si më poshtë:
“Neni 69
Autorizimi për peshkim

1. Një anije peshkuese me flamur shqiptar, autorizohet të kryejë veprimtari të veçanta  peshkimi vetëm për aq sa ato tregohen në një autorizim të vlefshëm peshkimi kur peshkimi ose zonat e peshkimit ku autorizohen aktivitetet i nënshtrohen: 
        a) një regjimi sforcoje peshkimi;
        b) një plani shumëvjeçar; 
        c) një zone të kufizuar peshkimi;
 ç) peshkimit për qëllime shkencore.
d) detyrimit për të përdorur një sistem të monitorimit elektronik në distancë (REM), duke përfshirë Televizion me Qark të Mbyllur (CCTV-në).
2. Nuk lëshohet autorizim peshkimi për një anije peshkuese nëse anija nuk zotëron një leje peshkimi të marrë në përputhje me nenin 30 të këtij ligji, ose nëse leja e saj e peshkimit është pezulluar ose tërhequr. Autorizimi i peshkimit për një anije peshkuese tërhiqet automatikisht nëse leja e peshkimit e lëshuar për anijen në fjalë është tërhequr përgjithmonë dhe pezullohet nëse leja e peshkimit është pezulluar përkohësisht.
3. Me përjashtim të detyrimeve që rrjedhin nga marrëveshjet ndërkombëtare, ministria mund të heqë detyrimin e pajisjes me autorizim peshkimi për anijet peshkuese shqiptare me gjatësi totale më të vogël se 10 metra të cilat zhvillojnë aktivitet peshkimi në një ose në të dyja zonat e mëposhtme: 
a. Në ujërat territoriale shqiptare
b. Në ujërat territoriale të një shteti tjetër i cili përjashton anijet e veta nga detyrimi i autorizimit dhe që zhvillojnë të njëjtin aktivitet peshkimi
4. Anijet e peshkimit të ndryshme nga anijet peshkuese mund të përfshihen në aktivitete peshkimi, me përjashtim të  zënies së peshkut, vetëm nëse janë të pajisura me autorizim  nga ministria.”


Neni 10
Sistemi i monitorimit të anijeve

Neni 72 riformulohet si më poshtë: 
1. [bookmark: _Hlk227247862]Ministria përdor sisteme monitorimi të anijeve të peshkimit për të monitoruar në mënyrë efektive pozicionin dhe lëvizjet e anijeve të peshkimit që mbajnë flamurin shqiptar, kudo që ato ndodhen, si edhe të anijeve të peshkimit që gjenden në ujërat territoriale shqiptare. Ministria mbledh dhe analizon të dhënat mbi pozicionin e anijeve të peshkimit  dhe siguron kontrollin e tyre në mënyrë të vazhdueshme dhe sistematike
2. Në bordin e çdo anije peshkimi shqiptare instalohet një pajisje lokalizimi plotësisht funksionale që mundëson gjurmimin dhe identifikimin automatik të saj nga sistemi i monitorimit të anijeve të peshkimit, përmes transmetimit automatik, në intervale të rregullta, të të dhënave mbi pozicionin e tij. Sistemet e monitorimit të anijeve i lejojnë gjithashtu, QMP-së, sipas nenit 67/1 të këtij ligji, ti kërkojë një anijeje peshkimi të transmetojë të dhëna në çdo kohë. Transmetimi i të dhënave të pozicionit të anijes dhe kërkesa për transmetimin e të dhënave duhet të bëhet nëpërmjet lidhjes satelitore ose, kur është e mundur, nëpërmjet një rrjeti tokësor celular ose një teknologjie tjetër ekuivalente.
3. Si përjashtim i pikës 2 të këtij neni, anijet e peshkimit me gjatësi të përgjithshme më të vogël se 12 metra mund të mbajnë në bord një pajisje që nuk është e nevojshme të instalohet në bord dhe që lejon që anija të gjurmohet dhe identifikohet automatikisht ndërsa është në det, duke regjistruar dhe transmetuar të dhënat e pozicionit të anijes në intervale të rregullta përmes një lidhjeje satelitore ose çdo rrjeti tjetër.
4. Sistemi i monitorimit të anijeve duhet t'i lejojë QMP-së, sipas nenit 67/1 të këtij ligji, të përcaktojë pozicionin e anijes së peshkimit nëpërmjet një lidhjeje satelitore ose, kur është e mundur, çdo rrjeti tjetër. Në rast se pajisja e përmendur në këtë pikë nuk mund të lidhet me një rrjet komunikimi, të dhënat e pozicionit të anijes duhet të regjistrohen gjatë asaj periudhe kohore dhe duhet të transmetohen automatikisht sapo anija të ketë mundësinë e lidhjes me një rrjet të tillë. Lidhja me rrjetin duhet të rivendoset jo më vonë se hyrja në një port ose vend zbarkimi.
5. Si përjashtim i pikës 2 të këtij neni, anijet e peshkimit me gjatësi totale më të vogël se 9 Fëmetra përjashtohen nga detyrimi për t'u pajisur me një sistem monitorimi të anijeve, deri më 1 janar 2030, nëse këto anije: 
a. operojnë ekskluzivisht:
(i) në ujërat nën sovranitetin ose juridiksionin shqiptar, deri në gjashtë milje detare nga vijat bazë nga të cilat matet gjerësia e detit territorial dhe përdorin vetëm pajisje pasive; ose
(ii) në ujërat brenda vijave bazë të bregdetit;
b. nuk kalojnë kurrë më shumë se 24 orë në det nga koha e nisjes nga porti deri në kthim në port; dhe
c. nuk i nënshtrohen kufizimeve të zbatueshme në asnjë zonë të kufizuar peshkimi në të cilën operojnë.
6. QMP ia transferon automatikisht të dhënat për anijen shqiptare QMP përkatëse të shtetit tjetër, ku ndodhet anija shqiptare, në rastet kur anijet shqiptare të peshkimit janë në ujërat e një shteti tjetër.
7. QMP ia transferon të dhënat e sistemit të monitorimit të anijes së peshkimit, në rastet kur ajo operon në ujërat e një vendi të tretë apo në det të hapur, i cili menaxhohet nga një organizatë ndërkombëtare, vendit të tretë apo organizatës ndërkombëtare, atëherë kur rregullat e tyre e kërkojnë këtë transferim. 
8. Mënyra dhe koha kur ky sistem bëhet funksional përcaktohen me vendim të Këshillit të Ministrave. 
9.  Një anije peshkimi me gjatësi të barabartë ose më të madhe se 15 metra duhet të pajiset dhe të mbajë në funksion një sistem automatik identifikimi (AIS), i cili plotëson standardet e performancës, të hartuara nga Organizata Ndërkombëtare Detare (IMO).
10. Si përjashtim i pikës 9 të këtij neni, kapiteni i një anijeje peshkimi mund ta çaktivizojë AIS-in në rrethana të jashtëzakonshme, kur kapiteni konsideron se siguria ose mbrojtja e ekuipazhit është në rrezik të menjëhershëm. Kur AIS-i çaktivizohet sipas kësaj pike, kapiteni duhet ta raportojë këtë veprim dhe arsyen e këtij veprimi te QMP dhe QNOD dhe, kur është e nevojshme, edhe te autoritetet kompetente të Shtetit bregdetar. Kur situata e mësipërme ka kaluar, kapiteni duhet të ndezë AIS-in, sapo të zhduket burimi i rrezikut.
11.  Ministria përdor të dhënat e sistemit të identifikimit automatik, kur të dhënat e tilla janë të disponueshme për qëllime të kryqëzimit me të dhënat e tjera.
12. Ministria siguron që asnjë anije peshkimi, subjekt i pikave 1 dhe 9 të këtij neni, të mos zhvillojë aktivitet peshkimi pa qenë e pajisur me pajisjen përkatëse të identifikimit dhe lokalizimit automatik.

Neni 11

Pas nenit 72 shtohet neni 72/1 me këtë përmbajtje. 
“Neni 72/1
Sistemi i monitorimit elektronik në distancë (REM)

1. Ministria siguron monitorimin dhe kontrollin e aktiviteteve të peshkimit përmes sistemeve të monitorimit elektronik në distancë (REM).
2. Për qëllime të monitorimit dhe kontrollit të detyrimit për zbarkim, ministria siguron që anijet peshkuese shqiptare me gjatësi totale 18 metra ose më shumë, dhe që paraqesin rrezik të lartë të mosrespektimit të detyrimit për zbarkim, të kenë të instaluar në bord një sistem funksional REM. Sistemi REM duhet të jetë në gjendje të monitorojë dhe kontrollojë në mënyrë efektive respektimin e detyrimit për zbarkim, të përfshijë CCTV dhe mund të përfshijë instrumente dhe/ose pajisje të tjera. Kapiteni siguron që të dhënat nga sistemi REM të jenë të disponueshme për QMP dhe Inspektoratin e peshkimit. Inspektorati i peshkimit ka qasje të barabartë në këto të dhëna, duke respektuar rregullat për mbrojtjen e të dhënave personale.
3. Ministria mund të përcaktojë që segmente të caktuara të flotës së anijeve peshkuese shqiptare me gjatësi totale më të vogël se 18 metra, të kenë në bord një sistem REM funksional, bazuar në rrezikun e mosrespektimit të detyrimit për zbarkim. 
4. Përdorimi i sistemit REM në mënyrë vullnetare nga anijet të cilat nuk e kanë detyrimin e instalimit të këtij sistemi sipas përcaktimeve të pikave 2 dhe 3 të këtij neni mund të mbështetet me stimuj nga ministria.
5. Me urdhër ministri  përcaktohen: 
a. segmentet e flotës së anijeve peshkuese për të cilat zbatohet detyrimi për të pasur të instaluar në bord sistemin REM, bazuar në vlerësimin e rrezikut të mosrespektimit të detyrimit për zbarkim;
b. rregulla të detajuara mbi kërkesat, specifikimet teknike, instalimin, mirëmbajtjen dhe funksionimin e sistemit REM dhe periudhën gjatë së cilës sistemi REM duhet të funksionojë, duke marrë parasysh zhvillimet më të fundit teknologjike dhe shkencore.
c. rregulla të detajuara mbi ruajtjen, shkëmbimin dhe qasjen në të dhënat nga sistemi REM duke respektuar nenin 97 të këtij ligji. 
Neni 12
Neni 74 riformulohet si më poshtë vijon: 
Neni 74
Plotësimi i librit të anijes
1. Kapitenët e anijeve peshkuese mbajnë një libër peshkimi elektronik me qëllim regjistrimin aktiviteteve të peshkimit;
2. Hapësira e lejuar e tolerancës në vlerësimet e regjistruara në librin e peshkimit me sasitë e zbarkuara ose të verifikuara nga një inspektim, për sasinë në kilogramë të peshkut të mbajtur në bord, është 10 për qind për të gjitha llojet. Për speciet e mbajtura në bord, sasia e të cilave nuk i kalon 100 kg në ekuivalentin e peshës së gjallë, hapësira e autorizuar e tolerancës është i barabartë me 20% për secilën specie.
3. Përmbajtja, mënyra e mbajtjes dhe funksionimit të librit të anijes së peshkimit përcaktohen me urdhër ministri.


Neni 13
Neni 75 shfuqizohet
Neni 14
Neni 77 riformulohet si më poshtë vijon:
Neni 77
Transmetimi elektronik i librit të anijes

1. Kapitenët e anijeve peshkuese transmetojnë elektronikisht informacionin e librit të anijes në QMP:
a) të paktën një herë në ditë;
b) pas operacionit të fundit të peshkimit dhe para hyrjes në port ose në një vend zbarkimi.
2. Si përjashtim të pikës 1 të këtij neni, kapitenët e anijeve peshkuese me një gjatësi të përgjithshme më të vogël se 12 metra transmetojnë elektronikisht informacionin e librit të anijes tek QMP pas përfundimit të operacionit të fundit të peshkimit dhe para fillimit të zbarkimit.
3. Me kërkesë të QMP dhe inspektoratit të peshkimit, kapitenët e anijeve peshkuese, gjatë një inspektimi, duhet të regjistrojnë elektronikisht dhe t'i transmetojnë QMP informacionin e librit të anijes. Nëse anija nuk është brenda rrezes së një rrjeti komunikimi, informacioni duhet të transmetohet sapo anija të hyjë në rrezen e një rrjeti komunikimi.

Neni 15
Nenet 78 dhe 79 shfuqizohen
Neni 16
Lajmërimi paraprak

1. Në nenin 80 togfjalëshi “lajmërojnë QNOD-në dhe Inspektoratin që mbulon fushën e peshkimit” zëvendësohet me togfjalëshin “lajmërojnë QNOD-në, Inspektoratin që mbulon fushën e peshkimit dhe QMP”.

Neni 17
Neni 82 riformulohet si më poshtë vijon: 
“Neni 82
Deklarata e zbarkimit
1. Kapitenët ose pronarët e anijeve të peshkimit, plotësojnë deklaratën elektronike të  zbarkimit, dhe e transmetojnë atë në QMP brenda 24 orëve pas përfundimit të operacioneve të zbarkimit. 
2. Me rregullore ministri përcaktohen: 
a. Informacioni që përmban deklarata e zbarkimit
b. rregullat hollësishme mbi përjashtimet në lidhje me dorëzimin e deklaratës së zbarkimit;
c. rregullat që zbatohen në rast të dështimit teknik ose dështimit të komunikimit ose mosfunksionimit të sistemeve elektronike të regjistrimit dhe raportimit për të dhënat e deklaratës së zbarkimit;
d. masat që merren  në rast të mos marrjes së të dhënave të deklaratës së zbarkimit;
e. e rregullat mbi aksesin në të dhënat e deklaratës së zbarkimit dhe masat merren marrë në rast të dështimit të aksesit në të dhëna

Neni 18
Në nenin 84, nenin 86 pika 2,  nenin 91, nenin 104 dhe nenin 106 fjala “QNOD” zëvendësohet me QMP
Neni 19
Neni 85 riformulohet si më poshtë vijon:
1. Ndalohet transbordimi në det pa një autorizim paraprak të ministrisëdhe jashtë kushteve të përcaktuara prej saj për subjektin që zotëron anijen e peshkimit.
2. Kapitenët e anijeve të peshkimit që marrin pjesë në një operacion transbordimi plotësojnë deklaratën elektronike transbordimi dhe e transmetojnë atë në QMP brenda 24 orëve nga përfundimi i operacionit të transbordimit.
3. Me rregullore ministri përcaktohen: 
a. Informacioni që përmban deklarata e transbordimit
b. rregullat e hollësishme mbi përjashtimet në lidhje me dorëzimin e deklaratës së transbordimit;
c. rregullave që zbatohen në rast të dështimit teknik ose dështimit të komunikimit ose mosfunksionimit të sistemeve elektronike të regjistrimit dhe raportimit për të dhënat e deklaratës së transbordimit;
ç.   masat që merren në rast të mos marrjes së të dhënave të deklaratës së transbordimit;
d. rregullat mbi aksesin në të dhënat e deklaratës së zbarkimit dhe masat që merren  në rast të dështimit të aksesit në të dhëna.

 
Neni 20
Në nenin 86, pas pikës 2 shtohet pikat 3 me këtë përmbajtje: 
3. Ministria regjistron të gjitha të dhënat që lidhen me zëniet dhe sforcon e peshkimit dhe në në veçantitë dhënat e parashikuara në  pikën 4 të nenit 47,  si dhe në nenet 34/2, 74, 82, 85, 114,116 dhe ruan origjinalet e këtyre të dhënave për një periudhë jo më pak se tre vjetësh. 

Neni 21
Në nenin 30, pika 1/1, pika 2, pika 11, nenin 69, pika 1, në nenin 72, togfjalëshi “anije peshkimi” zëvendësohet me togfjalëshin “anije peshkuese” 

Neni 22
Në nenin 93, pas pikës 5 shtohet pika 6 me këtë përmbajtje: 
“6. Rregullat dhe formati i dërgimit në Ministri të planeve të punës dhe raporteve vjetore mbi grumbullimin e të dhënave për sektorin e peshkimit dhe akuakulturës përcaktohen me udhëzim ministri.”
Neni 23
Në nenin 102, pas pikës 4 shtohet pika 5 me këtë përmbajtje: 
5. Si përjashtim nga pika 4 të këtij neni, anijet peshkuese të cilat deri më datën 31/12/2025 rezultojnë me fuqi motorike që  tejkalon fuqinë e autorizuar të motorit të përcaktuar në lejen e peshkimit, mund të korrigjojnë fuqinë e tyre motorike brenda një vit nga data e hyrjes në fuqi të këtij ligji. Ky korrigjim kryhet:
a. Bazuar në regjistrat e Drejtorisë së Përgjithshme Detare të cilat përcaktojnë vitin kur është bërë zëvendësimi i motorit.
b. kundrejtë pagesën së diferencës së taksës vjetore për ushtrimin e veprimtarisë së peshkimit për periudhën nga viti i zëvendësimit të motorit deri në vitin 31/12/ 2027.  

Neni 24
Pika 4 e nenit 113 riformulohet si më poshtë vijon:
“4. Peshimi kryhet nga një operator, që është blerës i regjistruar, një ankand i regjistruar, një organizatë prodhuesish ose çdo person tjetër fizik ose juridik, përfshirë kapitenin, i njohur nga ministria, për të kryer aktivitete peshimi. Operatori që kryen peshimin është përgjegjës për saktësinë e peshimit. Operatorët që peshojnë produktet e peshkimit duhet të plotësojnë një regjistër peshimi për çdo zbarkim dhe e ruajnë atë për një periudhë prej tre vitesh.

Neni 25

Neni 117 riformulohet si me poshtë vijon:
Nenin 117
Shkeljet e renda
1. Në kuptim të këtij ligji  shkelje të rënda janë shkeljet e përcaktuara në piken 2 të këtij neni ose/dhe ato të klasifikuara si të tilla sipas pikës 3 të këtij neni. 
2. Përbën një shkelje të rëndë: 
(a) peshkimi pa  licencë, autorizim ose leje të vlefshme të lëshuar nga shteti shqiptar, nga Shteti flamur ose Shteti përkatës bregdetar; 
(b) falsifikimi dhe/ose fshehja e shenjave, identitetit ose regjistrimit të një anijeje peshkimi;
(c) fshehja, manipulimi ose hedhja e provave që lidhen me një hetim;
(ç) pengimi i punës së zyrtarëve ose vëzhguesve, gjatë ushtrimit të detyrave të tyre;
(d) transbordimi pa autorizimin e kërkuar ose kur një transbordim i tillë është i ndaluar;
(e) kryerja e operacioneve të transferimit ose vendosjes në kosha, në shkelje të rregullave të ICCAT;
(ë) transbordimi nga ose drejt, kryerja e operacioneve të transferimit me, pjesëmarrja në operacione të përbashkëta peshkimi me, ose mbështetja dhe furnizimi i anijeve të listuara në listën e anijeve PPP të Shqipërisë, të BE ose të një organizate rajonale të menaxhimit të peshkimit;
(f) pjesëmarrja në operimin, menaxhimin, pronësinë, përfshirë si pronar përfitues, ose ofrimi i shërbimeve logjistike, sigurimeve dhe financiare për operatorët e lidhur me një anije të listuar në listën e anijeve PPP të Shqipërisë, BE ose të një organizate rajonale të menaxhimit të peshkimit;
(g) kryerja e aktiviteteve të peshkimit në kundërshtim me rregullat e zbatueshme në një zonë të kufizuar peshkimi;
(gj) peshkimi, kapja, mbajtja në bord, transbordimi, zbarkimi, ruajtja, shitja, ekspozimi ose ofrimi për shitje i specieve për të cilat këto aktivitete janë të ndaluara;
(h) kryerja e aktiviteteve të peshkimit për specie të kufizuara me kuota zënieje, pa kuotë ose kur kuota është ezauruar, ose për specie të ndaluara për shkak të moratoriumit, ndalimit të përkohshëm ose sezonit të mbyllur, përveç zënieve aksidentale;
(i) Menaxhimi, pronësia ose ushtrimi i aktivitetit te peshkimit me një anijeje peshkimi pa kombësi dhe për rrjedhojë një anije pa shtetësi, në përputhje me të drejtën ndërkombëtare;
(j) përdorimi i pajisjeve ose metodave të ndaluara të peshkimit;
(k) falsifikimi i dokumenteve, informacionit ose të dhënave, të shkruara në letër ose të ruajtura në formë elektronike, të përcaktuara në këtë ligj dhe në aktet nënligjore të dala në zbatim të tij;
(l) ndërhyrjet te motori ose pajisjes së monitorimit të fuqisë së motorit me qëllim rritjen e fuqisë përtej kufirit të lejuar sipas certifikatës së motorit;
(al) kryerja e aktiviteteve të peshkimit duke përdorur punë të detyruar, siç përcaktohet në Konventën Nr. 29 të ILO mbi Punën e Detyruar.
3. Aktivitetet e peshkimit që përbëjnë një shkelje të rëndë janë gjithashtu kur përmbushet të paktën një nga kriteret e përcaktuara me rregullore ministri. 

Neni 26
Në nenin 118, pas pikës 3 shtohet pika 4 me këtë përmbajtje: 
“4. Rregulla të detajuara për zbatimin e vendimit sipas pikës 3 të këtij neni, miratohen me udhëzim ministri. 


Neni 27

Pika 4 e nenit 125 riformulohet si me poshtë:
4. “Monitoruesit janë pjesë e strukturës së ministrisë ose të  institucionit përgjegjës për shërbimet e peshkimit dhe akuakultures, dhe mbledhin informacione apo statistika sipas kërkesave të drejtorisë së  peshkimit, dhe në përputhje me kërkesat e Komisionit Europian dhe Komisionit të Përgjithshëm të Peshkimit për Mesdheun, sipas specifikimeve të nenit 93 të këtij ligi, 

Neni 28

Në nenin 130 bëhen ndryshimet si më poshtë vijon:
1. Pika 4 riformulohet si më poshtë vijon: 
“4. Kur numri total i pikëve është i barabartë ose tejkalon 18 pikë, leja e peshkimit dhe/ose e drejta për të komanduar një anije peshkimi si kapiten pezullohet automatikisht për një periudhë të paktën dy muajsh. 
Në rast përsëritjeje, masa e pezullimit është si vijon:
a.katër muaj, kur pezullimi ndodh për herë të dytë dhe numri i pikëve është i barabartë ose tejkalon 36 pikë; 
b.tetë muaj, kur pezullimi ndodh për herë të tretë dhe numri i pikëve është i barabartë ose tejkalon 54 pikë; 
c.një vit, kur pezullimi ndodh për herë të katërt dhe numri i pikëve është i barabartë ose tejkalon 72 pikë. 
Në rast se pezullimi ndodh për herë të pestë dhe numri i pikëve është i barabartë ose tejkalon 90 pikë, leja e peshkimit dhe e drejta për të komanduar një anije peshkimi si kapiten do të tërhiqen përfundimisht, dhe anija peshkimi nuk do të përdoret më për shfrytëzim tregtar të burimeve biologjike detare.
2. Pika 7 shfuqizohet. 

Neni 29

Në nenin 132, pas pikës 2, shtohet pika 3 me këtë përmbajtje:

3. Masa e shpërblimit të anëtarëve të komisionit përcaktohet sipas legjislacionit në fuqi për shpërblimet e anëtarëve të këshillit, bordeve e komisioneve të përhershme.

Neni 30
Në nenin 128 bëhen ndryshimet si më poshtë vijon: 
1. Në shkronjën “v” të  pikës 1, togfjalëshi “sipas pikës 8/1” zëvendësohet me togfjalëshin “sipas pikës 9”. 
2. Pas shkronjës “v” të pikës 1, shtohet shkronja “v/1” me këtë përmbajtje: 
“v/1. Mosinstalimi, dëmtimi, manipulimi, shuarja ose nxjerrja jashtë përdorimit për një periudhë të caktuar kohe i pajisjeve sipas nenit 72/1 të këtij ligji dënohet me gjobë si më poshtë:
i. Mosinstalimi në masën 200 000 lekë;
ii. dëmtimi, manipulimi, shuarja ose nxjerrja jashtë përdorimit për një periudhë të caktuar kohe në masën 500 000 lekë.
3. Mosrespektimi i detyrimeve sipas pikave 1 dhe 2 të nenit 85 të këtij ligji dënohet me gjobë si më poshtë: 
i. transbordimi në det pa një autorizim paraprak, në masën 100 000 lekë
ii. mos plotësimi i deklaratës së transbordimit dhe/ose mos dërgimit të saj në QMP sipas afateve të përcaktuara në këtë ligj, në masën 50 000 lekë.   

Neni 31
Dispozita Kalimtare

1. Sistemi i monitorimi të anijeve të peshkimit i përcaktuar në pikën 1 të nenit 72 instalohet:
a. brenda 31 dhjetorit 2027 në anijet me gjatësi të përgjithshme të barabarte dhe më të madhe se 9 metra deri në gjatësinë 11.99 metra.
b. brenda 1 janarit 2030 për anijet me gjatësi të përgjithshme nën 9 metra.
2. Sistemi i monitorimit elektronik në distancë (REM) instalohet në bordin e anijeve të peshkimit me gjatësi të barabarte dhe më të  madhe se 18 metra brenda 1 janarit 2030.


Neni 32
Aktet nënligjore

Në nenin 135, pasi pikës 2/1 shtohet pika 2/2 me këtë përmbajtje
“2/2. Ngarkohet ministri përgjegjës për peshkimin për miratimin e akteve nënligjore në zbatim të pikës 4 të nenit 19; të pikës 11/2 të nenit 30; të pikës 3 të nenit 34/2; të pikës 4 të nenit 52; të pikës 4 të nenit 67/1; të pikës 5 të nenit 72/1; të pikës 3 të nenit 74; të pikës 2 të nenit 82; të pikës 3 të nenit 85; të pikës 6 të nenit 93; të pikës 3 të nenit 117 dhe të pikës 4 të nenit 118 brenda 18 muajve nga hyrja në fuqi e këtij ligji.”

